Еңбекке баулу  2-сынып                       

Сабақтың тақырыбы: Түйме қадауды үйренеміз.

Сабақтың мақсаты:оқушыларды  түйменің түрлерімен, түйме қадау тәсілімен таныстыру. Оқушыларды өмірге бейімдей отырып, ұқыптылыққа, өзіне –өзі қызмет етуге, үнемшілдікке, әсемдікке тәрбиелеу.

Сабақтың түрі: практикалық жаттығу сабағы.

Еңбек объектісі: әртүрлі түйме түрлері.

Құрал-жабдықтар: мата, әртүрлі түймелер, ине –жіп , қайшы және т.б.

Пән аралық байланыс: математика, бейнелеу өнері

Сабақтың барысы:

І.Ұйымдастыру кезеңі: Оқушылармен амандасу, кезекшімен сұхбат. Құрал-жабдықтарын тексеріп шығу. Оқушылардың зейінін сабаққа аудару.
Психологиялық дайындық.

Балаларды ортаға шығарып, бір-бірлеріне жақсы тілек айтқызып, бүгінгі сабаққа сәттілік тілеу.

ІІ. Үй тапсырмасын тексеру:Киімді күту.Оқу, әңгімелеу.
ІІІ. Өткенді пысықтау.
Бейнелі жіп дегеніміз не?

Жіппен бейнелеуде қандай реттілікті сақтау керек?.

ІҮ. Жаңа сабаққа кіріспе.

-Күнделікті өміріне адамдарға не қажет?
-Киімді біз қалай киюіміз қажет?

-Егерде сенің киімінің түймесі түсіп қалса не істеуіміз керек?

-Жақсы. Ендеше біз бүгінгі сабақта түйме қадауды үйренеміз.

Ү. Жаңа сабақ:Түйме қадау құпиясы көрсету, түсіндіру, түйме қадау.Оқулықпен жұмыс

Іштей оқу.Тізбектей оқу

Түйме киімнің жеке бөліктерін қауысыру үшін қолданылады. Мысалы, киімнің өңірңн, жағасын, жең ұштарын, шалбар мен белдемшенің белдігін түйме арқылы бекітеді. Түймені соңымен қатар киімге сән беру үшін де тағады. Оларды матаның түсіне сәйкес таңдап алады. Түйменің жазық және құлақшалы түрлері бар. Жазық түйменің  екі немесе төрт тесігі болады. Жазық түймені түйменің түсіне, ал құлақшалы түймені неігізгі матаның түсіне сәйкес жіппен қадайды. 

Түймені алдын ала белгілеп дайындалған ілгек тұсына қадайды.  Көлденең ілгекке жазық түймені тесігінен көлденең іліп, ал ілгегі тіке болса, тіке іліп қадайды. Түйменің әрбір жұп тесігінен 5-6 рет іледі де, мықты бекітілуі үшін жіп орап, тұғыр жасайды. Түймені қадау үшін №40, 50 мақта, №65-75, 33 жібек жіп қолданылады.

Сен киімінің түймесі үзіліп қалған  адамның салақ, ұқыпсыз көрінетінін білесің. Түйме қадауды  үйренудің түк те қиындығы жоқ.

Түймені әртүрлі тәсілмен қадау.


[image: image1.emf]
Алдымен екі тесігі бар түйме мен  құлақшалы түймені қадап үйренеміз.

1.Екі  қабатталған жіпті матаға бекіт.             2. Түймені бір-екі іліп қада.


[image: image4.emf]                                       
[image: image5.emf]
3. Жіп бостау болу үшін, жіптің                       4. Сіріңкенің шиін алып, жіпті 

Астыңа сіріңкенің шиін салып,                          түйменің астынан  бірнеше рет

жіппен ілуді жалғастыр.                                       айналдырып ора.


[image: image6.emf]
5.Құлақшасы бар түймені осылай қадайды.

ҮІ. Практикалық жұмыс. 

Жазық және құлақшалы түймелерді қадап үйрен.

Қауіпсіздік ережесін есте сақта! 
Инемен жұмыс  жасағанда қауіпсіздік ережесін сақта

ҮІІ. Сабақты қорытындылау:Бүгін не үйрендік?

Түймелер қандай болады?

олардың бір-бірінен айырмашылығы қандай?

Түймені қадауға қажетті жіптің түсін қалай тандайсың?

ҮІІІ. Үйге тапсырма:түсініп оқу.

ІХ. Бағалау

Бастауыш сынып мұғалімі: С.С. Сыздыков

